
GOUVÈNÈ CUOMO ANONSE KÓMANSMAN REPRESYON SOU MOUN KAP 

EVADE TÓLL YO  
 

Pwosesis pou sispann 575 anrejistreman te kòmanse anba règleman Eta  
 
 
Gouvènè Andrew M. Cuomo jodia te anonse kòmansman yon pwosesis sispansyon pou 
575 veyikil ki anrejistre nan New York nan kad efò eta sa pou redwi sou vyolatè 
pèsistan tòll yo. Yo sispèk ke veyikil sa yo te vyole règleman eta te adopte pa twò 
lontan de sa ki vize moun ki neglije pou peye tòll yo, frè ansanm avèk lòt chaj yo apati 
senk vyolasyon tòll nan diferan jou sou yon peryòd 18 mwa. Règleman an aplike pou 
tout pasaj tòll nan New York.  
 
“Vyolatè koupab sa yo opere nan detriman moun ki peye tòll ki obeyi lalwa epi mete plis 
angwas sou rezo transpòtasyon New York san li pa bay okenn resous pou kenbe l,” 
Gouvènè Cuomo te deklare. “Efò administrasyon sa ap mete fen nan aksyon malonèt 
tòll yo epi voye yon mesaj senp: Si ou pa peye pati ekitab ou a, nap rann ou 
responsab.” 
 
Nouvo règleman eta te antre anvigè nan dat 20 Janvye.  
 
Anvan sispansyon an te antre anvigè, Depatman Motè Veyikil te voye lèt pou enfòme 
pwopriyetè yo ke yo pral sispann anrejistreman veyikil yo nan 45 jou amwenske yo peye 
frè ki spesifye a, oswa sof si yo kontakte Sant Sèvis Kliyan E-ZPass New York pou 
rezoud frè a, oswa kontakte Depatman Motè Veyikil pou mande yon odyans. Yo te voye 
lèt yo bay moun yo ki te gen vyolasyon nan New York State Thruway Authority, Port 
Authority New York ak New Jersey ansanm avèk Metropolitan Transportation Authority 
Bridges ak etablisman Tunnels yo. 
 
Direktè Egzekitif Port Authority Pat Foye te deklare, “Objektif nouvo zouti ranfòsman 
sa, ke Gouvènè Cuomo dirije, pa konsidere tankou yon pinisyon men pito yon 
konfòmite. Li pa jis pou majorite chofè yo ki obeyi lalwa alòske sèten moun toujou ap 
chèche pou bafwe lalwa. Posib sispansyon anrejistreman yo ta dwe fè li parèt klè ak 
final lè ou respekte lalwa epi peye tòll yo pi abòdab nan lontèm olye ke yo refize peye l.” 
 
Komisyonè Egzekitif Adjwen Depatman Motè Veyikil Terri Egan te deklare, “Lwa 
sou Trafik ak Veyikil Eta New York bay DMV otorite pou l sispann anrejistreman pou 
vyolasyon abityèl ak pèsistans nan lwa. Evite peye tòll se yon ofans grav e li mete yon 

fado sou otomobilis ki obeyi lalwa yo. Lè nou fè patenarya avèk ajans tòll yo epi diminye 
sou malonèt yo ki refize peye, nap travay pou ogmante konfòmite epi voye mesaj ke li 
tou senpleman pa vo lapenn pou dezobeyi lalwa.” 
 
Prezidan MTA Tom Prendergast te deklare, “Sèt pon ak de tinèl MTA yo se kòd 
sekirite enpòtan nan ak ozalantou tout Vil New York, ke plis pase 800,000 chofè itilize 
pa jou. Nou travay di pou kontwole depans nou yo kidonk nou ka kenbe pri tòll yo ba. 
Men nou depann tou sou revni pou kenbe rezo transpòtasyon enpòtan sa yo.”  
 
Direktè Egzekitif pa Entèrim ak Ofisye Anchèf Operasyon Maria Lehman, P.E. te 
deklare, “Thruway New York se youn nan otowout ke tòll sipòte pandan pi lontan nan 
peyi a ansanm avèk plizyè santyèn milyon otomobilis ki itilize l chak jou. Malerezman, 
evadè malonèt tòll yo te kreye yon diferans sou tòll wout yo nan eta nou an – tout moun 
dwe peye pati pa yo si yap itilize wout la. Avèk plan Gouvènè a pou sispann 
anrejistreman repete moun ki pa peye tòll, yap restore jistis pou majorite chofè yo ki 
obeyi lalwa epi peye tòll ke yo dwe.”  
 
Pwopriyetè Veyikil yo ki te resevwa yon lèt sou “Avi Anrejistreman “ ki soti nan DMV pou 
tòll ak frè ke yo dwe nenpòt otorite tòll Eta New York, e ki ta vle evite ke yo sispann 
anrejistreman yo, dwe kontakte Sant Sèvis Kliyan E-ZPass nan 800-333-8655 pou peye 
oswa diskite sou chaj la. Sa aplike keseswa ou non vyolatè a se yon itilizatè E-ZPass. 
Vyolatè yo ka mande tou yon odyans avèk DMV lè yo swiv enstriksyon ki nan lèt 
sispansyon an.  
 
Pou tout vyolasyon yo, otorite tòll voye bay vyolatè tòll la de avi pou chak vyolasyon 
enkli kantite lajan ke yo dwe ak enstriksyon sou kijan pou peye oswa diskite frè yo. 
Anplis de posib sispansyon anrejistreman, si yo neglije peye oswa anile oswa transfere 
chaj la sa ka lakoz tou nan referans a yon ajans koleksyon, frè ak chaj anplis, oswa 
aksyon legal. 

